
Seduta tat-12 ta' Lulju, 2007

Mandat Numru. 877/2007/1

FI-Atti tar-Rikors ghall-Hrug ta’ Mandat ta’ Inibizzjoni
Numru 877/07 fl-ismijiet:

Giselle CINI
VS
Martin BARON
[I-Qorti:

Rat ir-Rikors imressaq fit-12 ta’ Gunju, 2007, li bih u ghar-
ragunijiet hemm imfissra, r-rikorrenti talbet Ii [-Qorti
zzomm lill-intimat milli jaghmel kwalunkwe xoghol ta’
kostruzzjoni jew xoghol iehor fil-parti tal-bejt tal-fond li
jinsab fnumru 5, Trig Kolu Vella, x-Xghajra, li tinsab
markata bl-ahmar fl-annessa pjanta Dok “A”, liema parti
hija ghandha dritt ta’ uzu skond il-kuntratt ta’ akkwist li r-
rikorrenti xtrat minghand I-intimat fit-28 ta’ Settembru,

2004, fl-atti tan-Nutar Charles Mangion, kif emendat
b’kuntratt iehor tas-16 ta’ Dicembru, 2004,

Rat id-degriet taghha tat-12 ta’ Gunju, 2007, li bih lagghet
it-talba provvizorjament u ordnat in-notifika lill-intimat;

Rat it-Twegiba mressqga mill-intimat fil-25 ta’ Gunju, 2007,
li biha laqga’ ghat-talba tar-rikorrenti billi gal li huwa s-sid
wahdien tal-bejt u r-rikorrenti ghandha biss il-jedd tal-uzu
ta’ parti diviza minnu. Huwa nghata I|-permess mill-
awtoritajiet kompetenti li jibni penthouse u li kien minnu,
kien ihalli lir-rikorrenti tuza l-arja tal-istess penthouse. |I-
fatt Ii I-ligi u r-regolamenti fis-sehh ma jhallux li jsir uzu
minn bejt ta’ penthouse m’hijiex ghazla tieghu imma hija
impozizzjoni ta’ ligi li ghaliha ma janhtix u li r-rikorrenti ma
tistax titfa’ fuqu;

Rat id-degriet taghha tas-27 ta’ Gunju, 2007, li bih
appuntat ir-rikors ghas-smigh ghall-ghada 28 ta’ Gunju,
2007,

Rat |-atti kollha tar-rikors;

Semghet it-trattazzjoni tal-avukati tal-partijiet;

Rat id-degriet taghha tat-28 ta’ Gunju, 2007, li bih halliet il-
kaz ghall-provvediment;

Ikkunsidrat:

Tqis i r-rikorrenti trid li Zzzomm lill-intimat milli jibni

penthouse fuqg parti mill-bejt ta’ blokka ta’ appartamenti li
fosthom hemm |-appartament taghha;

Tqis i li l-intimat ghandu |-permessi mehtieda biex jibni I-
imsemmi penthouse;

Tqis li l-intimat huwa |-awtur tal-jeddijiet tar-rikorrenti li
minghandu kisbet il-gid taghha (jigifieri |-appartament

taghha u |-jedd rejali tal-uzu ta’ parti diviza mill-bejt tal-
blokka®;

Tqis i, fil-kuntratt li bih ir-rikorrenti kisbet l-appartament
taghha u l-imsemmi jedd tal-uzu tal-bejt minghand I-
intimat, kien miftiehem li |-intimat jista’ jtella’ sulari ohrajn
fuq dawk diga’ ezistenti fi zmien il-kuntratt;

Tqgis imma li l-intimat iggarantixxa lir-rikorrenti li, fkaz bhal
dak, ix-xerrej (ir-rikorrenti) jkollha I-jedd li tibga’ tgawdi
sehem mill-bejt il-gdid indags dak li kellha jedd ta’ uzu
fuqu meta xtrat l-appartament taghha;

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat?;

Tqis li bil-ligi, jentieg li r-rikorrent juri zewg hwejjed biex
ikun jisthoqqlu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu |-
jeddijiet pretizi minnu. It-tieni haga hi li r-rikorrent ikun
jidher li ghandu, mad-daqgga t'ghajn (prima facie) dawk il-
jeddijiet. ll-htiega |i jintwera Ii I-parti |i titlob il-hrug ta’
Mandat bhal dan ikollha prima facie |-jeddijiet pretizi hija
htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-procedura li hija mahsuba
biex titqgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet Zzminijiet qosra u

! Dok “B”, pagg. 4 sa 16 tal-atti

2 Art. 873(1) tal-Kap 12

® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXI1.ii.290)

precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrog li I-Mandat ta’ Inibizzjoni huwa
mezz procedurali ecécezzjonali u mhux normali ta’
provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li I-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix. It-tiftix Ii trid taghmel il-Qorti huwa dak
jekk, bl-ghamil li minnu gieghed jibza' r-rikorrent, jistax
jintilef darba ghal dejjem jedd li I-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqis li, mad-daqqa t'ghajn, li parti mill-izvilupp li l-intimat
irid jaghmel se’ jsir sewwasew go dik il-parti tal-bejt Ii fiha
r-rikorrenti tgawdi |-jedd tal-uzu. Minbarra dan, bil-bini
approvat lill-intimat, il-medda ta’ bejt li r-rikorrenti se’
jifdlilha biex tezercita fih il-jedd ta’ uzu sejra ti¢kien. ll-fatt
li I-intimat — li kien minnu — kien ikun dispost li jhalliha tuza
I-bejt tal-penthouse ma jibdel xejn minn dan il-fatt. L-
intimat kien, bhala I-bejjiegh tal-gid lir-rikorrenti, intrabat li
jiggarantilha |-pussess pacifiku ta’ dak kollu li beghelha;

Tqis li dan ifisser li r-rikorrenti wriet li ghandha prima facie
jedd li jisthoqqglu jkun imhares;

Tqis ukoll li jekk kemm-il darba I-intimat imexxi | quddiem
bl-izvilupp  mahsub, il-jedd tar-rikorrenti jgarrab
pregudizzju irrimedjabbli li ma jistax mod iehor jissewwa
jekk mhux bil-hrug tal-Mandat;

Ghaldagstant, [-Qorti ssib li jezistu I-kundizzjonijiet
mahsuba mil-ligi biex it-talba ghall-hrug tal-Mandat tista’
tintlaga’;

Ghal dawn ir-ragunijiet, il-Qorti:

* Art. 875(3) tal-Kap 12
® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

Pagna 4 minn 5
Qrati tal-Gustizzja



Kopja Informali ta' Sentenza

Tilqa’ t-talba ghall-hrug tal-Mandat, bl-ispejjez kontra I-
intimat; u

Tordna li r-rikorrenti tressaq il-kawza bil-pretensjonijiet
dwar il-jedd imhares b’dan il-Mandat fi zmien ghoxrin (20)
jum minn dak inhar li tinghata l-avviz imsemmi fl-artikolu
834(1) tal-Kapitolu 12 tal-Ligijiet ta’ Malta.

Moghti kameralment illum, 12 ta’ Lulju, 2007.

< Sentenza Finali >

